
शारिकास्तोत्रम् २

श्रीशारिकाध्यानम् अथवा शारिकास्तुतिः
बीजैः  सप्तभिरुज्ज्वलाकृतिरसौ  या सप्तसप्तिद्युतिः

सप्तर्षिप्रणताङ्घ्रिपङ्कजयुगा   या सप्तलोकार्तिहृत्  ।
कश्मीरप्रवरेशमध्यनगरीप्रद्युम्नपीठे  स्थिता

देवी सप्तकसंयुता  भगवती श्रीशारिका पातु  नः ॥
जय भगवति विन्ध्यवासिनि श्मशानवासिनि कैलासवासिनि
हुङ्कारिणि कालायनि कात्यायनि हिमगिरितनये कुमारमातः
गोविन्दभगिनि शितिकण्ठकण्ठाभरणे अष्टादशभुजे 
भुजगवलयमण्डिते  केयूरहाराभरणे  जय खड्गत्रिशूलडमरु-
मुद्गरपरशुशशिकलाशरचापवराभयपाशपुस्तककपालखट्वाङ्ग   -
गदामुसलतोमरवरहस्ते  कृपापरे  प्रभूतविविधायुधे   चण्डिके
चण्डधण्टे किरातवेषे  ब्रह्माणि रुद्राणि नारायणि ब्रह्मचारिणि
वेदमातः गायत्रि सावित्रि सरस्वति सर्वाधारे  सर्वेश्वरि विश्वेश्वरि
सर्वकर्त्रि   समाधिविश्रान्तिमये चिन्मये चिन्तामणिस्वरूपे
कैवल्ये कैवल्यस्वरूपे शिवे निराश्रये निरुपाधिमये
ब्रह्मविष्णुमहेश्वरनमिते मोहिनि तोषणि भयङ्करनाशिनि
दितिसुतप्रमथिनि  काले कालाग्निशिखे कालरात्रे  अजे नित्ये
सिंहरथे  योगरते  योगीश्वरनमिते भक्तजनवत्सले सुरप्रिये 
कारुण्ये  दुर्गे दुर्जये   हिरण्ये  शरण्ये  कुरु मे जयं, कुरु मां दयां
कुरु मां कृपाम्  ॥
श्रीशारिके शरण्ये  त्वां मयि दासे  कृपां  कुरु ।
ऋणं रोगं भयं शोकं रिपून्नाशाय सत्वरम् ॥
प्रद्युम्नशिखरासीनां  मातृचक्रोपशोभिताम् ।
पीठेश्वरीं शिलारूपां शारिकां प्रणमाम्यहम् ॥

उमा माऽवतु  कामा च चार्वङ्गी  टङ्कधारिणी ।
तारा च पार्वती  चैव  यक्षिणी शारिकाष्टमी ॥
शन्तिं नयस्याशु  जनस्य पापं रिक्तत्वमर्थेन निराकरोषि ।
कायं निषिञ्चस्यापि भाग्यपूरैः प्रगीयसेऽतः  खुल  शारिकात्वम् ॥
इति शारिकास्तोत्रं सम्पूर्णम्  ।

